
Mohd Amirul Kasyful Nur bin Zulkifli

From: Welcome Centre
Sent: Monday, 5 June, 2017 4:14 PM
To: UUM - All Staff; UUM - All Students
Subject: RUSA, IKAN, BURUNG UNTA MEMUKAU PRASEKOLAH SK CHUPING PERLIS

05 JUN 2017 / 10 RAMADAN 1438H
====================================

"UUM : UNIVERSITI PENGURUSAN TERKEMUKA"
            (THE EMINENT MANAGEMENT UNIVERSITY)

Oleh: H. Rasidah H. Rodzi
Gambar oleh: Anjung Tamu

ANJUNG TAMU ONLINE: Memerhatikan telatah Prasekolah Kebangsaan Chuping, Perlis
mencuit hati tetamu yang lalu lalang di pintu utama UUM. 34 kanak-kanak ini berpakaian
seragam menyerlah sekali yang ditemani oleh 6 guru pengiring menjengah ruang serambi
Welcome Centre sambil berlari-lari melihat ikan di kolam.

Kolam yang dipenuhi anak-anak ikan dan ikan koi yang menjadi lokasi kegemaran mereka
turut menjadi kawasan tumpuan tatkala masa ikan diberi makan. Secara tidak langsung,
memukau kanak-kanak kecil ini dalam memenuhi aktiviti Discover UUM.

Keriangan melawat galeri dan loteng Welcome Centre tentu sekali menjadikan suasana
terasa santai seolah datang cuti-cuti ke UUM.

Malah, bukan sekadar itu sahaja, rusa yang setia menunggu pengunjung tidak
menghampakan kanak-kanak tersebut. Masing-masing seronok melayan rusa sambil
bermain dengan binatang yang seringkali di lihat di kaca televisyen.

Seterusnya mereka melawat pula burung unta yang ternyata menghiburkan hati. Terpegun
sejenak melihat burung unta yang bagaikan mimpi bagi kanak-kanak.

Mereka mengakhiri lawatan ke UUM International School sambil asyik berbual tentang
betapa seronoknya melihat binatang yang terdapat di UUM.

Dalam pada itu, guru mereka, Noor Azlia Zainul berkata,

“Layanan UUM untuk kanak-kanak sangat baik dan kerjasama semua pihak sangat baik.”

“Terima kasih yang tidak terhingga kepada UUM yang menyediakan lokasi menarik untuk
di lawati oleh prasekolah.”

